
8. GAIA: AKUSAZIOA, DEFENTSA 

Prozesuak fase desberdinak dituela ikusi dugu, hasiera, ikerketa (jarraitu edo ez jarraitu, largespena) eta ahozko epaiketa. Ahozko epaiketa barnean fase desberdinak daude, hasierakoa (saneamendua burutzen da, delituaren larritasuna aztertzeko), frogaldia (lekukoak, perituak,...), konklusioa, alegazioa (akusatu bakoitzari hitza emango zaio) eta azkenik, epaia.
Lehen zegoen prozesuan, bi faseak epaile batek bakarrik burutzen zuen, ikerketa eta epaiketa. Baina hori demokraziaren aurkakoa zela erabaki zen eta ondorioz, bi faseak banatu ziren. Ikerketa fasea egun, epaile batek burutuko du eta epaiketa beste batek. Gainera egun, epaiketa baino lehen fase desberdinak aurreikusten dira (frogaldia, konklusioa, alegazioa...). 
Bestalde, akusazioa beharrezkoa izango da. Nahiz eta ikerketa fasea burutzen duen epaileak delitu bat ikusi, akusaziorik ez badago, ez da posible izango prozesuan aurrera jarraitzea. Adibidez, duela urte batzuk Arnaldo Otegi ikertu zuten Audientzia Nazionalean zerbait esan zuelako, baina fiskalak ez zuenez akusatu Audientzia Nazionalak ezin izan zuen epaitu. 
Akusazioaren inguruan elementu desberdinak daude:
· Noiz eta nola egiten den: bi momentutan egiten da. Ahozko epaiketa ireki aurretik idatziak egiten dira (akusazio probisionalak). Bigarren fase batean (frogaldiaren ostean), probisionala den akusazioa behin betikoa bihurtzen da, definitiboa. 

Akusazio probisionala: Akusazioaren idatzi hauek zibileko demandaren antzekoak dira, egitateak eta noren aurka jotzen duten adierazten dutelako (aspektu objektiboa eta subjektiboa). Akusazio idatzi hauek oso estandarrak izan ohi dira eta batzuetan konplexuak izaten diren arren, beste batzuetan oso sinpleak dira. Esan bezala, elementu desberdinak izango ditu:
· Egitate kriminalak
· KP-rekin egitate horien gainean egiten den kalifikazioa (delitua eta artikulua, akusatua autorea edo sopikuna den...)
· Inguruabar aldarazleak (aringarriak, astungarriak, salbuesleak)
· Penaren zehaztapen osoa (zigorra)
· Zibileko eskaera (erantzukizun edo ardura zibila)
· Froga
Akusazio definitiboa: Azken honetan hiru aukera: mantendu, kendu eta eraldatu. Azkeneko bi aukerek akusazio printzipioarekin talka egin dezakete eta epaitegiak ados ez egotea suposa dezake. 
· Zein izango da akusazioaren korrelatiboa: defentsa. Defendatzaileak izango dituen aukerak zibilaren oso antzekoak izango dira. Probisionalean, akusatuak hiru aukera izango ditu: akusazioa aurkatu, onartu edo alternatiba bat proposatu. Aurkatzearen aukeran, salbuespen prozesalak aurkeztea izango litzateke (preskripzioa, saneamendua...). Egitateak onartzean, posible da ondorio juridikoak onartu gabe onartzea (hau da, onartzea egitate horiek benetan gertatu zirela baina horrek suposatzen duen zigorrarekin bat ez etortzea). Autodefentsa burutzea debekatuta dago, akusatuak abokatu defendatzaile bat izatea beharrezkoa izango da. Ahozko epaiketa praktikatzen bada, saneamendu fasea eta gero (kuestioak planteatu ostean), froga guztiak praktikatuko dira. Honen aurrean, defendatzaileak hiru aukera ditu:
· Akusazioa bere horretan utzi, hau da, egindako akusazioa mantendu egiten da.
· Akusazioa erretiratu.
· Akusazioa aldatu. Aldaketak konplexutasuna suposatzen du, aldaketa hori modu askotara egin baitaiteke. Pertsona berriak ezin dira sartu, muga hori oso argia baitago. Ezin da ezta ere hasierako akusazioa egin zena baino gehiago planteatu; baina, epai batzuk onartu egiten dute. Aldaketak beraz, subjektiboki muga argia dauka, baina, objektiboki ez. Onartzen da, beraz, kalifikazio juridikoa aldatzea. Izan daiteke, epaitegiak akusatzaileei esatea egindako kalifikazio juridikoa egokia ez dela; izan ere, jakina denez, epaileak ezin dezake akusazioak egiten duen zigorra baino handiagoa ezarri.
Konklusioen tramite hau ahozkoa edo idatzizkoa izan daiteke. Azken hau emango da aldaketa dagoenean, defentsari errazteko ere aldaketa horretara egokitzeko. Defentsak bere konklusioak ere alda ditzake, baina honek ez dio binkulatzen epaileari eta beraz, ez da garrantzitsua.
· Adostasuna. Adostasunarekin lan karga handia kentzen da gainetik. Azken finean, defentsak eta akusazioak egitate batzuk eta zigor bat onartzen dute, hau da, defentsa eta akusazioa ados egotea suposatzen du. Beraz, epai bat egongo da. Esan beharra dago, delitu larrien kasuan adostasuna ez dagoela araututa, zentzurik ez duelako. Hau da, laburtuan eta arinean soilik dago adostasuna araututa eta modu desberdinak daude:
· Egitateak onartzea eta instrukzioan adostasuna ematea. Baina 6 urte baino gehiagoko adostasunak ez dira onartuko (6 urteko espetxe zigorra). Kasu honetan, prozedura azkarrera aldatzen da eta bertako onurak aplikatuko dira, hala nola, herenaren teknika.
· Egin den akusazioarekin ados egotea, hau da, akusazioa onartzea. Kasu horretan ere, herenaren teknika aplikatuko da. Posible da ere fiskalarengana joatea eta adostasuna burutuko dela komunikatzea. Hau prozedura laburtuan eta azkarrean emango da.
· Ahozko epaiketa martxan egonda, tratu batera iristea.

· Desbinkulazio tesiaren arabera, epaileak errore handiak ikusten badituzte egiten den akusazioaren inguruan, aukera edukiko dute akusadoreengana jotzeko eta beraien lana ondo egiteko. Ez badago akusaziorik, ez da kondenarik egongo eta akusazioa baino gehiago ezin izango da zigortu.
[bookmark: _GoBack]LABURBILDUZ: akusazio printzipioa nagusi da prozesu guztian zehar eta akusazio hori bi epe ezberdinetan tarteratu daiteke: behin behinekoa (ahozko epaiketa hasi aurretik) eta behin betikoa (frogaldiaren ostean). Azken honetan hiru aukera: mantendu, kendu eta eraldatu. Azkeneko bi aukera hauek akusazio printzipioarekin talka egin daiteke eta epaitegiak ados ez egotea izan daiteke. Defentsak bi momentu izango ditu: probisionalean (kontra egin, alternatiba aurkeztu, egitateak onartu) eta behin betikoa. Adostasuna hiru momentu dauzka: bi instrukzioan emango dira (egitateak onartu, akusazioa onartu) eta hirugarren teknika, ahozko epaiketa dagoenean akordio batera iristea izango litzateke. Honez gain, defentsaren inguruan, autodefentsa ez da posible orokorrean, abokatu bat beharrezkoa baita defentsa teknikoa egiteko. Ahozko epaiketa amaitzen denean, aukera ematen da alderdiek hitz egiteko.



